
VOLEYBOLCHILARNI 
TAYYORLASHDA 

DIFFERENSIAL 
VOSITALARIDAN 

FOYDALANISHNING 
ZARURLIGINI, ULARNING 

O‘YIN AMPLUASINI HISOBGA 
OLGAN HOLDA ANIQLASH 

USULLARI
Kambarov Kozimjon Ibragimovich

“University of economics and pedagogy” NOTM
Maktabgacha ta’lim kafedrasi dotsenti

Annotatsiya: Mazkur maqolada voleybolchilarni tayyorlash jarayonida differensial vositalardan foydalanish zarurati 
hamda ularni o‘yin ampluasini hisobga olgan holda aniqlash usullari yoritilgan. Tadqiqot doirasida pedagogik kuzatuv, 
so‘rovnoma va qiyosiy tahlil metodlari asosida amaldagi mashg‘ulot jarayoni o‘rganildi. Olingan natijalar mashg‘ulot yuk­
lamalari o‘yin ampluasiga mos ravishda yetarli darajada differensiallashtirilmaganligini ko‘rsatdi. Ayniqsa, sakrash yuk­
lamalari va texnik mashqlarni pozitsiyaga yo‘naltirilgan holda rejalashtirish zarurligi aniqlandi. Tadqiqot yakunida voley­
bolchilarni tayyorlash samaradorligini oshirish maqsadida differensial yondashuvni takomillashtirish bo‘yicha ilmiy-amaliy 
tavsiyalar ishlab chiqildi.

Kalit so‘zlar: voleybol, differensial tayyorgarlik, o‘yin ampluasi, sakrash faoliyati, mashg‘ulot yuklamasi, texnik-taktik 
tayyorgarlik, individuallashtirish.
Abstract: This article substantiates the necessity of applying differentiated means in volleyball players’ training and 
describes methods for determining them with consideration of playing positions. The current training process was exam­
ined through pedagogical observation, questionnaires, and comparative analysis. The findings revealed that training 
loads are not sufficiently differentiated according to players’ positions. Particular emphasis is placed on the need for 
position-oriented planning of jumping loads and technical exercises. Based on the results, scientific and practical recom­
mendations were developed to improve the differentiated approach in volleyball training.

Key words: volleyball, differentiated training, playing position, jumping activity, training load, technical and tactical prepa­
ration, individualization.
Аннотация: В статье обосновывается необходимость использования дифференцированных средств в подго­
товке волейболистов и раскрываются методы их определения с учётом игрового амплуа. В ходе исследования 
на основе педагогического наблюдения, анкетирования и сравнительного анализа был изучен действующий 
тренировочный процесс. Полученные результаты показали, что тренировочные нагрузки недостаточно диффе­
ренцированы в соответствии с игровыми позициями спортсменов. Особое внимание уделено необходимости 
позиционно-ориентированного планирования прыжковых нагрузок и технических упражнений. По итогам исследо­
вания разработаны научно-практические рекомендaции по совершенствованию дифференцированного подхода 
в системе подготовки волейболистов.

Ключевые слова: волейбол, дифференцированная подготовка, игровое амплуа, прыжковая деятельность, тре­
нировочная нагрузка, технико-тактическая подготовка, индивидуализatsiя.

KIRISH
Zamonaviy voleybol sporti yuqori intensivlik, tezkor qaror qabul qilish va o‘yin ampluasiga mos maxsus 

tayyorgarlikni talab qiladigan murakkab sport turlaridan biri hisoblanadi. O‘yinchilarning maydondagi funksional 
vazifalari (bog‘lovchi, diagonal, markaziy blokchi, qanot hujumchisi, libero va boshqalar) bir-biridan keskin 
farqlanishi ularni tayyorlash jarayonini differensial yondashuv asosida tashkil etishni taqozo etadi. Shunga 
qaramay, amaliyotda ko‘plab jamoalarda mashg‘ulot jarayonlari yetarli darajada individuallashtirilmagan, o‘yin 
ampluasiga xos yuklama va vositalar tizimli ravishda qo‘llanilmayotgani kuzatiladi. Bu holat sportchilarning 
texnik-taktik samaradorligi hamda jismoniy sifatlarining to‘liq namoyon bo‘lishiga to‘sqinlik qilmoqda.

Ilmiy-metodik adabiyotlar tahlili shuni ko‘rsatadiki, voleybolchilarni tayyorlashda umumiy jismoniy va texnik 
tayyorgarlikka oid tadqiqotlar yetarli darajada olib borilgan bo‘lsa-da, o‘yin ampluasini chuqur hisobga olgan 
holda differensial vositalardan foydalanishning aniq mezonlari va ularni amaliyotga joriy etish mexanizmlari 
yetarli darajada ishlab chiqilmagan. Ayniqsa, mashg‘ulot yuklamalarini pozitsiyaga mos taqsimlash, sakrash 
faoliyati va texnik harakatlarni rolga yo‘naltirilgan tarzda modellashtirish, shuningdek, differensial tayyorgarlik 
samaradorligini kompleks baholash masalalari o‘z yechimini to‘liq topmagan. Shu bois mazkur yo‘nalishda ilmiy 
asoslangan usullarni ishlab chiqish dolzarb ilmiy-amaliy muammo sifatida namoyon bo‘lmoqda.

Tadqiqotning maqsadi voleybolchilarni tayyorlash jarayonida ularning o‘yin ampluasini hisobga olgan holda 
differensial vositalardan foydalanish zarurligini aniqlash hamda ushbu jarayonni baholashning samarali usul­
larini ishlab chiqishdan iborat. Tadqiqot vazifalari quyidagilardan iborat: voleybolchilarni tayyorlash amaliyotida 
differensial yondashuvning mavjud holatini tahlil qilish; o‘yin ampluasiga xos texnik, jismoniy va taktik talablarni 
aniqlash; differensial mashg‘ulot vositalarini tanlash va qo‘llash mezonlarini asoslash; differensial tayyorgarlik 
samaradorligini baholash usullarini ishlab chiqish; olingan natijalar asosida mashg‘ulot jarayonini takomillash­
tirish bo‘yicha ilmiy-amaliy tavsiyalar ishlab chiqish.

Mazkur tadqiqot natijalari voleybolchilarni zamonaviy talablar asosida tayyorlash, mashg‘ulotlarni individu­
allashtirish hamda jamoaviy o‘yin samaradorligini oshirishga xizmat qilishi bilan ahamiyatlidir.

MAVZUGA OID ADABIYOTLAR SHARHI
Voleybolchilarni tayyorlashda differensial yondashuv masalasi sport pedagogikasi va nazariyasida muhim 

yo‘nalishlardan biri sifatida ko‘rib chiqilgan. Ushbu yo‘nalishda olib borilgan ilmiy tadqiqotlar sportchilarni o‘yin 
ampluasiga mos holda tayyorlash samaradorlikni sezilarli darajada oshirishini ko‘rsatadi.

N.V. Avramovaning “Variativnost dvigatelnыx deystviy voleybolistok” nomli ishida voleybolchilarning 
harakat faoliyati variativligi ularning o‘yin samaradorligiga bevosita ta’sir etishi asoslab berilgan. Muallifning 
ta’kidlashicha, mashg‘ulot jarayonida harakatlarning variativligini oshirish differensial yondashuvni talab etadi. 
Bu fikr tadqiqotimiz uchun metodik asos bo‘lib xizmat qildi, chunki o‘yin ampluasiga xos harakatlar turlicha 
yuklama va texnik tayyorgarlikni talab qiladi.

N.V. Avramova va A.V. Burtsevlarning “Povыshenie fizicheskoy podgotovlennosti kak veduщiy faktor rosta 
sportivnogo masterstva voleybolistok 17–20 let” maqolasida jismoniy tayyorgarlik sport mahorati o‘sishining 
yetakchi omili sifatida ko‘rsatiladi. Mualliflar yosh voleybolchilarda kuch va sakrovchanlikni maqsadli rivojlanti­
rish zarurligini ta’kidlaydilar. Mazkur yondashuv bizning ishimizda o‘yin ampluasiga qarab jismoniy yuklamalarni 
differensial taqsimlash zarurligini asoslashda muhim manba bo‘ldi.

A.V. Belyaev va L.V. Bulykinaning “Osnovnыe uprajneniya kak sredstvo razvitiya fizicheskix kachestv voley­
bolistok” tadqiqotida asosiy jismoniy mashqlarni tanlashda o‘yinchining funksional roli hisobga olinishi lozimligi 
qayd etilgan. Mualliflar tomonidan taklif etilgan maxsus mashqlar tizimi differensial tayyorgarlik konsepsiyasi­
ning amaliy asoslarini ochib beradi. Ushbu qarashlar tadqiqotimizda mashg‘ulot vositalarini ampluaga mos 
tanlash metodikasini ishlab chiqishda inobatga olindi.

M.S. Brilning “Individualizatsiya v sportivnыx igrax: trudnosti, opыt, perspektivы” (2001) ishida sport o‘yin­
larida individuallashtirish murakkab, ammo zarur jarayon ekani ilmiy asoslangan. Muallif individual yondashuv­
siz yuqori sport natijalariga erishish qiyinligini ta’kidlaydi. Bu g‘oya voleybolda differensial tayyorgarlikni joriy 
etishning nazariy poydevorini mustahkamlaydi.

S.V. Borodachev va hamkorlarning “Povыshenie effektivnosti atakuyuщix deystviy kvalifitsirovannыx 
voleybolistok…” tadqiqotida hujum harakatlari samaradorligini oshirishda psixoregulyatsiya va maxsus mashq­
lar muhim omil sifatida ko‘rsatilgan. Ushbu ish o‘yin ampluasiga xos texnik-taktik tayyorgarlikni chuqurlashtirish 
zarurligini yana bir bor tasdiqlaydi.

E.A. Bunakov va K.V. Osipovskiyning harakatli o‘yinlardan foydalanish bo‘yicha tadqiqotida murakkab 
harakat reaksiyasini rivojlantirishda o‘yin metodlarining samaradorligi asoslangan. Bu yondashuv differensial 
vositalarni tanlashda variativ mashqlar majmuasini qo‘llash zarurligini ko‘rsatadi.

Yuqoridagi ilmiy manbalar tahlili shuni ko‘rsatadiki, voleybolchilarni tayyorlashda differensial yondashuv­
ning nazariy asoslari yetarlicha ishlab chiqilgan bo‘lsa-da, o‘yin ampluasini kompleks hisobga olgan holda diffe­
rensial vositalardan foydalanishning aniq mezonlari va baholash usullari yetarli darajada tizimlashtirilmagan. 
Shu jihat mazkur tadqiqotning ilmiy yangiligini belgilaydi.

TADQIQOT METODOLOGIYASI
Mazkur tadqiqotda voleybolchilarni tayyorlash jarayonida differensial vositalardan foydalanish zarurligini 

aniqlash uchun kompleks pedagogik yondashuv qo‘llanildi. Tadqiqot jarayoni nazariy tahlil va amaliy kuzatuv­
larning o‘zaro uyg‘unligiga asoslandi.

Nazariy tahlil metodlari tadqiqotning dastlabki bosqichida sport pedagogikasi, voleybol nazariyasi va mash­
g‘ulotlarni individuallashtirishga oid ilmiy-metodik adabiyotlarni tahlil qilish orqali amalga oshirildi. Qiyosiy-tahliliy 
usul yordamida turli mualliflarning qarashlari umumlashtirildi va tadqiqotning konseptual modeli shakllantirildi.

Voleybolchilar bilan olib boriladigan mashg‘ulot jarayonini o‘rganish maqsadida pedagogik kuzatuv metodi 
qo‘llanildi. Kuzatuv davomida texnik mashqlar hajmi, sakrash faoliyati ko‘rsatkichlari va mashg‘ulot tuzilmasi 
qayd etildi. Ushbu metod differensial yondashuvning amaldagi holatini aniqlash imkonini berdi.

So‘rovnoma (anketa) metodi orqali murabbiylar va voleybolchilar o‘rtasida so‘rovnoma o‘tkazilib, differ­
ensial tayyorgarlikka oid bilim darajasi, amaliyotda qo‘llanilayotgan yondashuvlar hamda mavjud muammolar 
aniqlashtirildi. So‘rovnoma natijalari muammoning subyektiv va obyektiv jihatlarini ochib berishga xizmat qildi.

TAHLIL VA NATIJALAR
Mazkur tadqiqot doirasida voleybolchilarni tayyorlash jarayonida differensial vositalardan foydalanish 

holati pedagogik kuzatuv, testlash va so‘rovnoma natijalari asosida kompleks tahlil qilindi. Olingan natijalar 
mashg‘ulotlarda o‘yin ampluasiga mos yondashuv yetarli darajada tizimlashtirilmaganini ko‘rsatdi. Pedagogik 
kuzatuv jarayonida 24 ta mashg‘ulot tahlil qilinib, texnik mashqlar hajmi hamda sakrash faoliyatining ulushi 
aniqlandi.

1-jadval: Voleybolchilarning texnik tayyorgarligi bo‘yicha an’anaviy mashg‘ulotlar tahlili (pedagogik kuzatuv 
natijalari, n=24)

№ Texnik tayyorgarlik mashqlari Takrorlanish soni, X 
(marta)

Mashqqa sarflangan vaqt, 
X (daq./sek.)

1 To‘pni to‘g‘ri qabul qilish va uzatish 30,6 4,4

2 To‘p uzatish (past berish) 18,3 1,6

3 To‘pga zarba berish 33,5 3,1

4 To‘siq qo‘yish (blok) 21,7 1,8

5 Hujum zarbalari uchun sakrash 48,9 5,9

6 To‘siq qo‘yish uchun sakrash 34,3 3,5

7 To‘p uzatish uchun sakrash 11,8 1,6

8 To‘p kiritish uchun sakrash 9,9 1,3

9 Sakrab yugurish mashqlari 27,2 3,8

10 Himoyaviy harakatlar 8,7 3,9

O‘rtacha – 24,7 2,9

Umumiy – 247,4 28,8

Jadvaldan ko‘rinadiki, mashg‘ulotlarda eng katta ulush hujum zarbalari uchun sakrash mashqlariga to‘g‘ri 
keladi (48,9 marta). Biroq to‘p uzatish va himoyaviy sakrash mashqlari hajmi nisbatan past. Bu holat o‘yin 
ampluasiga xos differensial yuklama yetarli darajada taqsimlanmaganini ko‘rsatadi. Ayniqsa, markaziy blokchi 
va bog‘lovchilar uchun maxsus sakrash koordinatsiyasini rivojlantiruvchi mashqlar ulushini oshirish zarur.

So‘rovnoma natijalari voleybolchilar va murabbiylarning biomekanik bilimlari turlicha darajada ekanini 
ko‘rsatdi.

2-jadval: Respondentlar so‘rovi natijalari tahlili

№ Savollar MVR 
“ha” %

MVR 
“yo‘q” %

O‘TR “ha” 
%

O‘TR 
“yo‘q” %

1 Sakrash balandligi oyoq bukilishiga bog‘liqmi 68,9 31,1 40,0 60,0

2 Sakrash balandligi inersion harakatga bog‘liqmi 36,2 63,8 44,4 55,6

3 Turli zonalarda sakrash koordinatsiyasi farqlanadimi 41,4 58,6 60,0 40,0

4 Vertikal sakrash blok sakrashidan farqlanadimi 36,2 63,8 53,3 46,7

5 Yugurib kelib sakrashda depsinish joyiga qo‘nish zarurmi 41,4 58,6 40,0 60,0
Izoh: MVR malakali voleybolchilar; O‘TR o‘qituvchi-trenerlar.

Jadval natijalari shuni ko‘rsatadiki, respondentlarning muhim qismi sakrash biomekanikasiga oid bilimlarda 
yetarli aniqlikka ega emas. Ayniqsa, inersion harakat omilini to‘g‘ri baholash past darajada. Bu mashg‘ulotlarni 
ilmiy asosda rejalashtirishda metodik bo‘shliq mavjudligini ko‘rsatadi. Differensial vositalardan foydalanish 
zarurligini belgilovchi omillar quyidagicha baholandi.

3-jadval: Differensial vositalardan foydalanish zarurligini belgilovchi omillar (n=58; W>0,79)

Ahamiyati (o‘rin) Omillar Ko‘rsatkich, %

1 Turli ampluadagi o‘yinchilarning musobaqaga tayyorgarligini oshirish 25,7

2 Asosiy ko‘rsatkichlarga maqsadli ta’sirni kuchaytirish 24,3

3 Sport mahoratining barqaror o‘sishini ta’minlash 17,8

4 Murabbiylarning metodik tayyorgarligini oshirish 12,2

5 Differensial vositalar xilma-xilligi 11,3

6 Qo‘llash qulayligi 8,7

Eng yuqori ulush (25,7%) musobaqaga tayyorgarlikni oshirish omiliga to‘g‘ri kelgani differensial yonda­
shuvning amaliy ahamiyatini tasdiqlaydi. Demak, murabbiylar differensial mashg‘ulotlarni natijadorlikni oshiruv­
chi asosiy vosita sifatida baholamoqda.

Tahlillar shuni ko‘rsatdiki: mashg‘ulotlarda sakrash yuklamalari yetarli darajada differensiallashtirilmagan, 
biomekanik bilimlar darajasi bir xil emas, ampluaga xos mashqlar ulushini oshirish zarur, differensial rejalash­
tirish algoritmlarini takomillashtirish talab etiladi.

Natijalar voleybolchilarni tayyorlashda differensial vositalardan foydalanish sport mahoratini oshirish­
ning muhim sharti ekanini tasdiqlaydi. Ayniqsa, o‘yin ampluasiga mos yuklamalarni ilmiy asosda rejalashtirish 
zamonaviy voleybol tayyorgarligining ustuvor yo‘nalishi sifatida qaralishi lozim.

XULOSA VA TAKLIFLAR
Olib borilgan tadqiqot natijalari voleybolchilarni tayyorlash jarayonida differensial vositalardan foydala­

nish zamonaviy sport tayyorgarligining muhim va zarur sharti ekanini ilmiy jihatdan tasdiqladi. Pedagogik 
kuzatuvlar, so‘rovnoma va tahliliy ma’lumotlar shuni ko‘rsatdiki, amaliy mashg‘ulotlarda o‘yin ampluasiga mos 
yuklamalarni taqsimlash yetarli darajada tizimlashtirilmagan, sakrash faoliyati va texnik mashqlar hajmi esa 
ko‘pincha umumiy yondashuv asosida rejalashtirilmoqda. Bu esa ayrim pozitsiyadagi o‘yinchilarning funksional 
imkoniyatlari va texnik-taktik samaradorligini to‘liq namoyon etishga to‘sqinlik qilmoqda.

Tadqiqot davomida aniqlanishicha, mashg‘ulotlarda hujum zarbalari uchun sakrash mashqlari ustunlik 
qilgani holda, bog‘lovchi, markaziy blokchi va himoyachi o‘yinchilarga xos maxsus sakrash koordinatsiyasi 
hamda texnik mashqlar ulushi yetarli emas. So‘rovnoma natijalari esa murabbiylar va voleybolchilarning 
sakrash biomekanikasi bo‘yicha bilimlari bir xil emasligini ko‘rsatib, mashg‘ulotlarni ilmiy asosda rejalashti­
rishda metodik bo‘shliqlar mavjudligini ochib berdi. Omillar tahlili differensial vositalardan foydalanishning eng 
muhim natijasi sifatida musobaqaga tayyorgarlik samaradorligini oshirish va asosiy ko‘rsatkichlarga maqsadli 
ta’sirni kuchaytirish ekanini ko‘rsatdi. Bu holat differensial yondashuvni voleybolchilar tayyorgarligini optimal­
lashtirishning ustuvor yo‘nalishi sifatida qarash zarurligini tasdiqlaydi.

Shunday qilib, voleybolchilarni tayyorlashda o‘yin ampluasini chuqur hisobga olgan holda differensial 
mashg‘ulot vositalarini tanlash, yuklamalarni ilmiy asosda taqsimlash hamda biomekanik bilimlarni murabbiylar 
amaliyotiga keng joriy etish sport mahoratini barqaror oshirishga xizmat qiladi. Kelgusida tadqiqotlarni diffe­
rensial rejalashtirish algoritmlarini amaliy modellashtirish, har bir amplua uchun normativ ko‘rsatkichlar ishlab 
chiqish hamda mashg‘ulot samaradorligini raqamli monitoring qilish yo‘nalishlarida davom ettirish maqsadga 
muvofiqdir.

Foydalanilgan adabiyotlar ro‘yxati:
1.	 Avramova N.V. Variativnost dvigatelnykh deystviy voleybolistok. – M.: Fizicheskaya kultura, 2012. – S. 156.
2.	 Avramova N.V., Burtsev A.V. Povyshenie fizicheskoy podgotovlennosti kak vedushchiy faktor rosta sportivnogo mas­

terstva voleybolistok 17–20 let. – M.: Sport, 2012. – S. 98.
3.	 Belyaev A.V., Bulykina L.V. Osnovnye uprazhneniya kak sredstvo razvitiya fizicheskikh kachestv voleybolistok. – M.: 

Sovetskiy sport, 2004. – S. 120.
4.	 Bril M.S. Individualizatsiya v sportivnykh igrakh: trudnosti, opyt, perspektivy. – M.: Fizicheskaya kultura, 2001. – S. 210.
5.	 Borodachev S.V. i dr. Povyshenie effektivnosti atakuyushchikh deystviy kvalifitsirovannykh voleybolistok. – M.: Teoriya 

i praktika fizicheskoy kultury, 2014. – S. 75.
6.	 Bunakov Ye.A., Osipovskiy K.V. Podvizhnye igry kak sredstvo razvitiya slozhnoy dvigatelnoy reaktsii. – M.: Sport, 

2019. – S. 142.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

